
Казаннын тарихи урыннар



Казан Кремле
Казан Кремле – уникаль 
архитектур комплексы, бүгенге 
көндə төрле цивилизациялəр 
һəм мəдəниятлар арасындагы 
нəтиҗəле мөнəсəбəтлəрне 
чагылдыручы объект.
Казан Кремле – Татарстан һəм 
Россиянең төп туризм 
объектларының берсе генə 
түгел, 2000 елда ЮНЕСКОның 
Бөтендөнья мирасы исемлегенə 
кертелү Казан Кремлен барлык 
дөнья халкы байлыгына 
əверелдерде. 



Сөембикə манарасы
Сөембикə манарасы — Казан Кирмəне 
җирлегендə урнашкан манара. Элек 
татарларда Хан мəчете буларак аталган, 
лəкин соңарак русларда йөргəн Башня 
Сююмбике исеме белəн атала башлый.
Сөембикə манарасы — Казанның 
танылган архитектура символы. Ул 
авышлы биналар санына керə, чөнки ул 
төньяк-көнчыгыш ягына 1,98 метрга ава. 
Якынча 1730 елларда манарага икебашлы 
бөркет урнаштырылды. 1980 елларда татар 
җəмагатьчелеге талəбе буенча манарада 
Ислам символы — ярым ай 
урнаштырылды.
Үзенең хəзерге вариантында манара 1690 
еллардан соң төзелгəн диеп санала. Лəкин, 
башка версиялəргə күрə, манара Казан 
ханлыгы чорында төзелгəн һəм шушы 
вакыттан калган бердəнбер тарихи бина.



Кол Шəриф мəчете
Борынгы Кремльнең бер бизəге – 
зəңгəр гөмбəзле ап-ак мəчет. 
Ышануы да кыен, бу бинага əле 20 
яшь тə юк, гəрчə, тарихи яктан 
карасаң, Казан Кремлендə бу мəчет 
1552 елны Казанны алганчыга кадəр 
ук булган.
Кол Шəриф мəчете - Казан һəм аның 
халкы өчен уникаль корылма. Мəчет 
рус һəм татар халкының бердəмлеге 
һəм борынгы традициялəрне 
торгызуның гүзəл үрнəге булды

Мəчет шəһəр һəм республика 
халкына Казанның меңьеллыгына 
лаеклы бүлəк булды һəм хəзер ул 
Благовещение соборының күршесе 
булып тора



Г. Камал театры
Театр – миллəт 
язмышының һич тутыкмас 
көзгесе ул. Г. Камал 
исемендəге Татар дəүлəт 
академия театры да күп 
еллар буе шул дəрəҗəдə 
бурычын уңышлы үти. 
Аның Мəскəүдə дə, 
Петербургта да, чит 
иллəрдə дə абруе хаклы 
рəвештə арта бара.



Габдулла Тукай музее

Музей 1986нчы елда ачылып, 
хəзерге көнгə кадəр уңышлы 
эшлəп килə. Анда шагыйрь 
белəн турыдан-туры 
бəйлəнгəн, Тукай яшəешенə 
һəм көнкүрешенə нисбəтле 
биш экспонат бар. Алар 
музейның чын мəгънəсендə 
горурлыгы булып торалар.


